ՀԻՄՆԱՎՈՐՈՒՄ

«Հայաստանի Հանրապետության կառավարության եւ Ղազախստանի Հանրապետության կառավարության միջեւ միգրացիայի բնագավառում համագործակցության մասին» Համաձայնագրի կնքման նպատակահարմարության մասին

Միգրացիայի բնագավառում, ինչպես նաեւ անօրինական միգրացիայի դեմ պայքարում երկկողմանի իրավական հիմքեր ստեղծելու, երկու պետությունների միջեւ համագործակցության հետագա զարգացման եւ գործընկերական մակարդակով հարաբերությունների խորացման նպատակով առաջարկվում է կնքել երկու պետությունների կառավարությունների միջև համագործակցության մասին համաձայնագիր, որը հնարավորություն կընձեռի տեղեկատվություն փոխանակել.
· անօրինական միգրացիայի հայտնի ուղիների մասին,
· Կողմ պետությունների տարածքներում գործող` անօրինական միգրացիայի կազմակերպման և իրականացման մեջ ներգրավված իրավաբանական և ֆիզիկական անձանց մասին,
· մուտքային վիզաների և այլ փաստաթղթերի ստացման միջոցների, ու անօրինական միգրացիայի նպատակով դրանց օգտագործման մասին,
· Կողմ պետությունների միգրացիոն օրենսդրության, այդ թվում` միգրացիոն երևույթները կարգավորող, քաղաքացիություն շնորհելու, անօրինական միգրացիայի դեմ պայքարի կազմակերպման, ինչպես նաև, նշված ոլորտներում օրենսդրական փոփոխությունների մասին,
· Կողմ պետությունների քաղաքացիների գտնվելու վայրերի (բնակության) գրանցման եւ հաշվառման մասին,
· Կողմ պետությունների տարածքներում ժամանակավոր կամ մշտական բնակվելու, ինչպես նաեւ աշխատելու թույլտվություն ստացած Կողմ պետությունների քաղաքացիների մասին,
· Մի Կողմ պետությունում մյուս Կողմ պետության քաղաքացիներին քաղաքացիություն տալու կամ քաղաքացիությունը վերականգնելու, եւ անձը հաստատող փաստաթղթերի վերաբերյալ։
Ելնելով այն փաստից, որ աշխարհում կատարվող միգրացիոն գործընթացները, մասնավորապես անօրինական միգրացիան, լուրջ վտանգ են ներկայացնում ազգային անվտանգության և տնտեսական կայունության համար, նպաստում են Կողմ պետությունների տարածքներում քրեածին իրավիճակի բարդացմանը և դրա հակազդման ուղղությամբ անհրաժեշտ է իրականացնել համատեղ միջոցներ, ՀՀ ոստիկանությունը նպատակահարմար է գտնում միգրացիայի ոլորտում երկու պետությունների կառավարությունների միջև համագործակցության վերաբերյալ համապատասխան Համաձայնագրի ստորագրումը:


ՀՀ ոստիկանության շտաբի պետ,

